ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ, ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


1. 	Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
Արդարադատության նախարարության և «Հարմոնիա» տեղեկատվական տեխնոլոգիաների և կրթության զարգացման հիմնադրամի միջև 2023 թվականի հունիսի 22-ին կնքված «Պետության կարիքների համար ծրագրային ապահովման մշակման խորհրդատվական ծառայությունների մատուցման» ՀՀԱՆ-ԲՄԽԾՁԲ-23/26 ծածկագրով պայմանագրով մշակվում է «էլեկտրոնային դատարան» վարչական դատական գործերի էլեկտրոնային կառավարման միասնական համակարգը։
[bookmark: _GoBack]Տեղեկատվական համակարգերի կառավարման խորհրդի՝ 2024 թվականի սեպտեմբերի 20-ի նիստում հավանության է արժանացել մասնավոր կազմակերպության կողմից՝ ՀՀ արդարադատության նախարարության և «Հարմոնիա» տեղեկատվական տեխնոլոգիաների և կրթության զարգացման հիմանադրամի միջև 22.06.2023 թվականին կնքված «Պետության կարիքների համար ծրագրային ապահովման մշակման խորհրդատվական ծառայությունների մատուցման» ՀՀԱՆ-ԲՄԽԾՁԲ-23/26 ծածկագրով պայմանագրի (այսուհետ՝ Պայմանագիր) շրջանակում մշակվող վարչական դատավարության էլեկտրոնային համակարգի տեխնիկական ստուգում իրականացնելու գաղափարը:
Խորհուրդը հաստատել է նշված գործընթացի համար հատկացվող ֆինանսական միջոցների շրջանակը՝ սահմանելով այն 10 միլիոն ՀՀ դրամ։ Գնման գործընթացի արդյունքում ծրագրային ապահովման խորհրդատվական ծառայությունների ձեռքբերման  նպատակով կնքվել է 2024 թվականի դեկտեմբերին կնքվել է ՀՀԱՆ-ԳՀԽԾՁԲ-24/32.1 պայմանագիրը՝ 4,920.0 հազ. դրամ ընդհանուր գումարով։ Միևնույն ժամանակ, խորհուրդը հավանության է արժանացրել պայմանագրի պատվիրատուի դերը ԲՏԱ նախարարությունից Արդարադատության նախարարությանը փոխանցելու հարցը: Ըստ այդմ՝ պայմանագրի շրջանակներում դեռևս չընդունված աշխատանքների ընդունումը և դրանց համար պայմանագրով սահմանված համապատասխան վճարումներն իրականացնելու է Արդարադատության նախարարությունը:
Հարկ է նշել, որ ՀՀ բարձր տեխնոլոգիական արդյունաբերության նախարարության 2024 թվականի հոկտեմբերի 15-ի թիվ 01/16.1/8573-2024 գրության համաձայն՝ պայմանագրի երկրորդ փուլի աշխատանքները՝ 72.0 մլն դրամ արժողությամբ, ավարտվել են և ներկայացվել մասնագիտական աշխատանքային խմբին, աշխատանքներ ընդունելու և Բարձր տեխնոլոգիական արդյունաբերության նախարարությանը որպես պատվիրատու վճարման ներկայացնելու համար։ 2024 թ. հոկտեմբերի 30-ին ընդունվել է Պայմանագրով նախատեսված 2-րդ փուլը, որի համար վճարվել է 72.0 մլն ՀՀ դրամ, որից հետո Կառավարության 05.12.2024թ. թիվ 1917-Ն որոշմամբ Պայմանագրի կառավարումը ՀՀ բարձր տեխնոլոգիական արդյունաբերության նախարարությունից փոխանցվել է արդարադատության նախարարությանը։
Պայմանագրի երրորդ փուլի հանձնում-ընդունումը նախատեսվում էր իրականացնել 2024 թվականի դեկտեմբերի երկրորդ կեսին, որի վճարման համար պայմանագրով նախատեսված է 24,000.0 հազ. դրամ։ 
Սակայն, վարչական դատավարության էլեկտրոնային համակարգի մասնագիտական թեստավորման ծառայությունների ձեռքբերման նպատակով կազմակերպված «ՀՀԱՆ-ԳՀԽԾՁԲ-24/32» ծածկագրով գնման ընթացակարգի շրջանակում աշխատանքները հնարավոր չի եղել ամբողջ ծավալով ավարտին հասցնել 2024 թ., ըստ այդմ և՝ ընդունել Պայմանագրի 3-րդ փուլի աշխատանքները:
Մասնավորապես, թեստավորման ծառայությունների գնման ընթացակարգի հրավերը հրապարակվել է 26.11.2024 թ.՝ գնանշման հարցման ընթացակարգով, հայտ ներկայացրել է 3 հայտատու՝ «Գովթեք» ՍՊԸ և «ՎԻ ԻՔՍ ՍՈՖԹ» ՍՊԸ՝ համատեղ գործունեության կարգով, «ՎԵԲՍՏԱՐՏ» ՍՊԸ և «Գրանթ Թորնթոն Քնսալթինգ» ՓԲԸ: Հիմք ընդունելով, որ բոլոր հայտերում առկա են եղել հրավերի պայմաններին անհամապատասխանություններ՝ 03.12.2024 թ. հանձնաժողովը որոշել է նիստը կասեցնել է մեկ աշխատանքային օրով և հաջորդ նիստը հրավիրել 2024 թ. դեկտեմբերի 05-ին՝ 3 մասնակիցներից պահանջելով շտկել ներկայացված հայտերը: Այնուհետև, 05.12.2024թ. որոշվել է ընտրված մասնակիցը՝ «Գովթեք» ՍՊԸ և «ՎԻ ԻՔՍ ՍՈՖԹ» ՍՊԸ կոնսորցիումը, որից հետո՝ 06.12.2024-15.12.2024 թ. հոսել է անգործության ժամկետը, Ընտրված մասնակցին պայմանագիր կնքելու առաջարկը ծանուցվել է 19.12.2024թ., ընտրված մասնակցի կողմից ստորագրված պայմանագիրը պատվիրատուի մոտ մուտքագրվել է 23.12.2024թ. և հենց նույն օրն էլ ստորագրվել է պայմագիրը և մեկնարկել են համակարգի թեստավորման աշխատանքները: Թեստավորումների ընդհանուր ժամկետը 4 շաբաթ է, այսինքն՝ մեկնարկելով 23.12.2024թ., ավարտվել են 2025թ. փետրվարի 05-ին: Թեստավորումների դրական ելքի դեպքում էլ ընդունվելու են Պայմանագրի 3-րդ փուլի աշխատանքների արդյունքները:
Ելնելով վերոնշյալից՝ անհրաժեշտություն է առաջացել իրականացնելու վերաբաշխում՝ վարչական դատավարության էլեկտրոնային համակարգի պատշաճ ստուգումը, դրա արդյունքներով՝ համակարգի ընդունումն ու դրա համար վճարումն ապահովելու նպատակով, մասնավորապես, 1235 ծրագրի «31001․ Միասնական թվային միջավայրի ձևավորում» միջոցառման գումարների վերաբաշխման միջոցով նախատեսվում է 24,000․հազ․ դրամ հատկացնել Արդարադատության նախարարությանը՝ վարչական դատավարության թվայնացման ծառայությունների և 4,920․0 հազ․ դրամ՝ դրանց աուդիտորական ծառայությունների ձեռքբերման նպատակով։

2․ Կարգավորման նպատակը, ակնկալվող արդյունքները
ՀՀ կառավարության որոշման նախագծի ընդունման արդյունքում կապահովվի վարչական դատավարության թվայնացման ծառայությունների և վերջինիս  ամբողջական ընդունման համար իրականացվող տեխնիկական ստուգման ձեռքբերումը։ 

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:
	
5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 	
Նախագիծն առնչվում է Հայաստանի Հանրապետության կառավարության  2021-2026թթ. ծրագրի 5.3 կետին, մասնավորապես, ապահովում է էլեկտրոնային արդարադատության ներդրման աշխատանքները։
4

